
Такбир билан қўлларни кўтариш:

عَنْ عَبْدِ اللَّهِ بْنِ عُمَرَ رَضِيَ اللَّهُ عَنْهُمَا قَالَ
رَأَيْتُ النَّبِيَّ صَلَّى اللَّهُ عَلَيْهِ وَسَلَّمَ افْتَتَحَ
التَّكْبِيرَ فِي الصَّلاةِ فَرَفَعَ يَدَيْهِ حِينَ يُكَبِّرُ حَتَّى
يَجْعَلَهُمَا حَذْوَ مَنْكِبَيْهِ وَإِذَا كَبَّرَ لِلرُّكُوعِ
فَعَلَ مِثْلَهُ وَإِذَا قَالَ سَمِعَ اللَّهُ لِمَنْ حَمِدَهُ فَعَلَ
مِثْلَهُ وَقَالَ رَبَّنَا وَلَكَ الحَمْدُ وَلا يَفْعَلُ ذَلِكَ
حِينَ يَسْجُدُ وَلا حِينَ يَرْفَعُ رَأْسَهُ مِنْ السُّجُودِ (متفق
.(عليه

Муттафақун алайҳ бўлган ҳадисда Абдуллоҳ ибн Умар розияллоҳу анҳу
шундай дейди: Росулуллоҳ соллаллоҳу алайҳи ва салламни кўрдимки,
намозни такбир билан бошладилар, такбир айтган пайтларида икки
қўлларини икки елкалари баробарида кўтардилар. Рукуъга такбир
айтганларида ҳам худди шундай қилдилар. «Самиъаллоҳу лиман
ҳамидаҳ» деганларида ҳам шундай қилдилар ва «Роббана ва лакал
ҳамд» дедилар. Саждага борганларида ва саждадан бош
кўтарганларида эса бундай қилмасдилар.

Тасбеҳ айтиш:

عَنْ حُذَيْفَةَ رَضِيَ اللّهُ عَنْهُ أَنَّهُ صَلَّى مَعَ النَّبِيِّ
صَلَّى اللَّهُ عَلَيْهِ وَسَلَّمَ فَكَانَ يَقُولُ فِي رُكُوعِهِ
سُبْحَانَ رَبِّيَ العَظِيمِ وَفِي سُجُودِهِ سُبْحَانَ رَبِّيَ
.(الأَعْلَى (رواه أبو داود

Имом Абу Довуд ривоят қилган ҳадисда Ҳузайфа розияллоҳу анҳу
айтади: Расулуллоҳ соллаллоҳу алайҳи ва саллам билан намоз
ўқиганман, у зот рукуъларида: “Субҳана Роббиял-азим” (Буюк



087. Рукуънинг зикр ва суннатлари | 2

Copyright 2022 • Ислом Нури • www.islomnuri.com

Парвардигоримни поклайман), саждаларида эса: “Субҳана Роббиял-
аъла” (Олий Парвардигоримни поклайман) дер эдилар.

عَنْ عَائِشَةَ رَضِيَ اللَّهُ عَنْهَا قَالَتْ كَانَ النَّبِيُّ
صَلَّى اللَّهُ عَلَيْهِ وَسَلَّمَ يَقُولُ فِي رُكُوعِهِ وَسُجُودِهِ
سُبْحَانَكَ اللَّهُمَّ رَبَّنَا وَبِحَمْدِكَ اللَّهُمَّ اغْفِرْ
.(لِي (متفق عليه

Муттафақун алайҳ бўлган ҳадисда Оиша розияллоҳу анҳо шундай
дейди: Расулуллоҳ соллаллоҳу алайҳи ва саллам рукуъ ва
саждаларида: “Субҳанакаллоҳумма Роббана ва биҳамдик,
Аллоҳуммағфир лий” дер эдилар. (Маъноси: Эй Аллоҳ! Сен (барча айбу
нуқсондан) покдирсан. Эй Парвардигоримиз! Сенинг ҳамдинг билан
(тасбеҳ айтаман). Эй Аллоҳ! Мени мағфират этгин).

عَنْ عَائِشَةَ رَضِيَ اللّهُ عَنْها أَنَّ رَسُولَ اللَّهِ صَلَّى
اللَّهُ عَلَيْهِ وَسَلَّمَ كَانَ يَقُولُ فِي رُكُوعِهِ وَسُجُودِهِ
.(سُبُّوحٌ قُدُّوسٌ رَبُّ المَلائِكَةِ وَالرُّوحِ (رواه مسلم

Имом Муслим ривоят қилган ҳадисда Оиша розияллоҳу анҳо шундай
дейди: Расулуллоҳ соллаллоҳу алайҳи ва саллам рукуъ ва
саждаларида: “Суббуҳун қуддусун роббул-мала-а-икати вар-руҳ” дер
эдилар. (Маъноси: Аллоҳ (ҳар қандай айбу нуқсондан) Пок ва муқаддас
Зотдир. Малоикалар ва Руҳ (Жаброил)нинг Парвардигоридир.)

عَنْ ابْنِ عَبَّاسٍ رَضِيَ اللّهُ عَنْهُ قَالَ قَالَ رَسُولُ
اللَّهِ صَلَّى اللَّهُ عَلَيْهِ وَسَلَّمَ أَلا وَإِنِّي نُهِيتُ
أَنْ أَقْرَأَ القُرْآنَ رَاكِعًا أَوْ سَاجِدًا فَأَمَّا الرُّكُوعُ
فَعَظِّمُوا فِيهِ الرَّبَّ عَزَّ وَجَلَّ وَأَمَّا السُّجُودُ
فَاجْتَهِدُوا فِي الدُّعَاءِ فَقَمِنٌ أَنْ يُسْتَجَابَ لَكُمْ (رواه

.(مسلم

Имом Муслим Ибн Аббос розияллоҳу анҳумодан ривоят қилган
ҳадисда Расулуллоҳ соллаллоҳу алайҳи ва саллам: «Огоҳ бўлингиз,
мен рукуъ ёки сажда қилган ҳолда Қуръон ўқишдан қайтарилдим.
Рукуъда Парвардигор азза ва жаллани улуғлангиз, саждада эса дуога
жидди-жаҳд қилингиз, ижобат қилинишга лойиқ бўласизлар» дедилар.

Шарҳ:

Намоз ўқувчи киши рукуъда Расулуллоҳ соллаллоҳу алайҳи ва
салламнинг суннатларига мувофиқ такбир билан қўлларини кўтариши,
рукуъда турганда Аллоҳ таолога кўп тасбеҳ айтиши ва Аллоҳ таолони
улуғлаши суннат. Мазкур зикрларнинг ҳаммаси Пайғамбаримиз
соллаллоҳу алайҳи ва салламнинг суннатларида ворид бўлган.
Бизнинг диёрларда амал қилинган уч марта “Субҳана Роббиял-азим”
дейиш ҳадисларда ворид бўлган, лекин уни уч мартадан кўпроқ айтиш
ёки бошқа лафзларда келган дуоларни кўпроқ айтиб туриш суннатга
яна ҳам яқинроқ бўлади.

Бугунги дарсдан олинадиган фойдалар:

Рукуъда “Субҳана Роббиял-азийм”ни камида уч марта айтиш1.
суннат.
Рукуъда Аллоҳ таолога кўп тасбеҳ айтиш мустаҳаб.2.
Рукуъда Қуръон ўқишдан қайтарилган.3.


